
Abstract:   

Ma’lumki har qanday bilim-ko‘nikma egalashda xoh verbal bo‘lsin, xoh noverbal, nutq asosiy rol 

o‘ynaydi. Xuddi shuningdek, bilim berishda ham nutq shaklisiz buning iloji yo‘q. Ushbu maqola ingliz 

tilini o‘qitishda ta’lim maqsadlarini loyihalash jarayonida nutqiy ko‘nikmaning roli va ahamiyati haqida 

bayon qiladi, shuningdek, maqolada maqsadli ta’lim, ta’limda maqsad qo‘yish, uning ahamiyati, 

tamoyillari, vaifalari va eng asosiysi, natijadorligi haqida ham nutqiy kompitensiyasi muhim omil ekaligi 

haqida qisqacha yoritilgan. 

 

Keywords:  loyiha, loyihalash, ijodkorlik, ta’lim sifati, tamoyil, prinsip, samaradorlik, muloqot, 

nutqiy, ingliz tili, o‘qituvchi, natijadorlik, zamonaviy ta’lim texnologiyalar, ko‘nikma, muammo, yechim. 

 

Loyiha - (lotin tilida: “proekt”- “oldinga tashlangan”) insonlarning jamoaviy, tashkiliy, mustaqil 

izlanishga undovchi, muayyan maqsadga yo‘naltirilgan faoliyat shaklidir. Loyiha: inshoot, jarayon, tadbir, 

ssenariy rejasidir, ya’ni, muayyan hujjatning taxminiy matnini tashkil qiladi. 

“Loyihalash” atamasi ilk bor XX asrning birinchi yarmida istemolga kirgan bo‘lib, u asosan natijani 

qo‘lga kiritishga qaratilgan bo‘ladi, Loyihalash o‘quvchilar tomonidan mustaqil bajariladigan faoliyat 

yo‘lidir. Umumiy o‘rta ta’lim maktablarida har qanday loyiha yokida loyihalash ishi bo‘lmasin, o‘quvchilar 

qiziqishi, ijodkorligiga yo‘naltiriladi va u o‘qituvchi rahbarligida ostiida maxsus pedagogik sharoitda 

amalga oshiriladi. Shu bilan birga, umumiy o‘rta ta’lim maktablari doirasida amalga oshirilgan loyihalar 

ta’lim sifatini kafolatlashga yo‘l ochadigan muayyan faoliyatni belgilaydi. 

Ingliz tilini o‘qitishda ta’lim maqsadlarini loyihalashning quyidagi asosiy tamoyillari mavjud: 

-madaniy muvofiqlik prinsipi; 

-ijodkorlik prinsipi; 

-o‘z-o‘zini rivojlantirish va o‘z-o‘zini tarbiyalashga yo‘naltirish prinsipi; 

-o‘zgaruvchanlik prinsipi; 

-shaxsning ko‘p madaniyatlilik (shaxsiy, ijtimoiy, kasbiy, oilaviy,..) va o‘zini namoyon qilish 

prinsipi; 

  -tolerantlik prinsipi; 

  -madaniy muloqot prinsipi. 

Ingliz tili darslarida ta’lim maqsadlarini loyihalashtirish, uni qamrovli tarzda yetkazib berish va 

namoyish qilish jarayonlari nutq faoliyatining barcha turlarini qamrab oladi. Shuningdek, o‘qitishning 

o‘zaro bog‘liqligi, o‘quvchilarni o‘qitish mazmuniga ijtimoiy, mintaqaviy va madaniy jihatlarni faol kiritish 

sharoitida tashkil qilinadi.  

Ingliz tili darslarida ta’lim maqsadlarini loyihalashtirish maqsadi:  

- o‘quvchilarda o‘quv-biluv motivatsiyasini oshirish; 

- o‘quvchilarda bilish faoliyatini rivojlantirish; 

- tahsil oluvchilarning darsga tayyorgarligiga bo‘lgan mas’uliyatni oshiradi va keyingi o‘quv 

faoliyatiga rag‘bat sifatida namoyon bo‘ladi 

Ingliz tili darslarida ta’lim maqsadlarini loyihalashtirishning bir qator ahamiyat kasb etuvchi 

vazifalari mavjud bo‘lib, ular o‘quvchi va o‘qituvchilarda bilish faoliyatini rivojlantirish, qo‘shimcha 

adabiyotlar bilan ishlash ko‘nikmasini shakllantirish, zamonaviy ta’lim texnologiyalar, kompyuter, 

Internet, HR(Human Resources – Inson Resurslari) AI (Artificial Intelligence – sun’iy intellekt) 

imkoniyatlaridan foydalanish mahoratlarini rivojlantirish kabilarni tashkil qiladi. Bundan tashqari, taqdim 

qilingan o‘quv materialidagi eng muhim g‘oyalarni saralash, tahlil qilish, qiyoslash ko‘nikmalarini 

rivojlantirish, dars samaradorligini oshirish, o‘rganilayotgan o‘quv predmetiga zamonaviy ta’lim 

texnologiyalar orqali motivatsiya hosil qilish o‘quvchilarning psixofiziologik va shaxsiy-individual 

qobiliyatlarini rivojlanishiga ham turtki bola oladi.  

Umumiy o‘rta ta’lim maktablarida ingliz tilini o‘qitishda ta’lim maqsadlarini loyihalash o‘qituvchi 

va o‘quvchi o‘rtasida keng imkoniyat yaratadi, “subyekt-subyekt” munosabatlari qaror topadi va ta’limning 

kafolatlangan natijalariga erishiladi. 

Loyihalash - maqsadga yo‘naltirilgan faoliyat bo‘lib, quyilgan muammoning yechimini topishga 

qaratiladi va uni o‘zgartirish yo‘llari va yechimlarini topishga zamin yaratadi.  

Ingliz tilini o‘qitishda ta’lim maqsadlarini loyihalash o‘quvchi shaxsining intellektual, estetik, 

jismoniy qobiliyatlari va irodaviy, ijodiy sifatlarini rivojlantirishga qaratiladi.  

Loyihalash texnologiyasi esa muammoning yechimini ketma-ketlikda izlashni talab qiluvchi 

quyidagi bosqichlarni qamrab oladi: 

•  muammo (vazifalar)ni aniqlash; 

•   maqsad (muammo bilan bog‘liq bo‘lgan aniq vazifa)larni shakllantirish;  

•  Muammo yechimini topishga qaratilgan metod va vositalarni tanlash; 

•  Muammo yechimini topishda tadqiqotchilik faoliyati tashkil qilish; 

•  Ma'lumotlarni to‘plash va tahlil qilish; 

•  Ma'lumotlar matn (rasm, chizma) shaklida shakllantirish: 

•  Ma'lumotlarni muhokama qilish va tuzatish; 

•  Kutilgan natijaning ifodasi. 

Loyihalash texnologiyasi muammoli o‘qitish g‘oyalarini rivojlantirish asosida o‘qituvchi 

rahbarligida yangi g‘oyani kashf etish va yangi fikriy hosildorlikni yaratishga qaratilgan, yangi mohiyat va 

mazmundagi ahamiyatga ega bo‘lgan jarayon. 

Ta’lim maqsadlarini loyihalashtirish loyiha metodlariga ko‘ra bir necha turlarga bo‘linadi. Loyiha 

metodlari o‘z navbatida o‘quvchi soni, salohiyati, sinfi. bilim darajasi, qolaversa, o‘quv predmetlari va 

mazmuniga ko‘ra turlicha turlanadi. Bunda asosan qisqa muddatli (mini loyihalar – haftasiga bir marotaba 

qo‘llaniladigan metodlar), uzoq muddatli (o‘quv choragi yillik o‘quv muddati mobaynida qo‘llaniladiga 

metodlar), guruhiy, axborotli, ijodiy, tadqiqotchilik, kabi faoliyat turi va tashkiliy qismlar inobatga olinadi.  

  Loyiha metodlari o‘quvchilarda aqliy qobiliyatlarni shakllantirish, mushohada qilish 

ko‘nikmalarini rivojlantirishga xizmat qiladi. Bu xususda fikr yuritishdan oldin, ayrim aqliy faoliyat 

ko‘nikmalarini tahlil qilish maqsadga muvofiq deya hisoblanadi.  

Umumiy o‘rta ta’lim maktab ingliz tili o‘qituvchilarining ta’lim maqsadlarini loyihalashtirishga 

o‘rgatishning umumiy maqsadi amaliy (kommunikativ), ta’limiy va o‘quv maqsadlarini o‘z ichiga olgan 

keng qamrovli maqsaddir. Shuni ham ta’kidlab o‘tish kerakki, ushbu maqsadga o‘qituvchi va 

o‘quvchilarning o‘qish, tinglash, gapirish va yozishda zarur til va nutq ko‘nikmalarini rivojlantirish orqali 

erishiladi. 

